
AS FILLAS BRAVAS DE MOMÁN 
 

Textos e material gráfico de CHÉVERE 
Introdución de XESÚS RON 
 

Encadernación rústica con lapelas. 16 x 22,5 cm. 72 páx. 13 € 

Inclúe anexo fotográfico. 
ISBN 978-84-1343-384-4. Lecturas expertas. Biblioteca de Teatro.  
 

“Mergullarse na poesía popular oral é un xeito de reivindicar  
o que pode quedar de autenticidade en nós e os vencellos cada vez 
máis fráxiles coa memoria dun lugar e dunhas xentes, que é o único 
que nos permitirá ser alguén nun mundo dominado polo valor fugaz 
dun presente que se esvae tan axiña como se consome…” 
[Fragmento da introdución] 
 
Adaptación impresa dun espectáculo que leva máis de dez anos 
revivindo a pegada do legado cultural e social das mulleres. 
 

«As Fillas Bravas de Momán» é un recital teatralizado que actualiza  

e reivindica a vixencia dos valores que as mulleres achegaron  

á cultura tradicional galega, creando e transmitindo un inmenso 

repertorio de creatividade colectiva arredor da música, do baile  

e do canto. Como cada proxecto de Chévere, artéllase en base a  

un traballo de investigación que, neste caso, afondou na sexualidade, 

nas relacións de xénero e nos roles da muller que aparecen reflectidos 

nas coplas do cancioneiro popular, e que requiriu unha escolma  

e unha adaptación de textos de transmisión oral. 
 

Patricia de Lorenzo, Mónica García e Arantza Villar interpretan  

a tres mulleres indomables que tocan e cantan o que lles peta  

como antano fixeron as súas nais e avoas. Viven nunha aldea  

que representa a esencia e a autenticidade do medio rural.  

Sen máis instrumentos que as pandeiretas e a lata de pementón,  

as Fillas Bravas representan as mulleres apoderadas, autónomas  

e emancipadas; rebeldes, creativas e implicadas na comunidade, 

contribuíndo así á construción dunha memoria e dunha identidade 

colectiva en clave feminina e feminista. 
 

Dende a súa estrea en xuño de 2014 no marco das Xornadas 

Mulleres en Acción da Mostra Internacional de Teatro Cómico  

e Festivo de Cangas, a obra percorreu o país enteiro cuestionando  

o estereotipo que tilda a sociedade galega rural de conservadora, 

atrasada, inmobilizada, sumisa e que reduce as mulleres ao ámbito 

privado da familia. As Fillas Bravas demostran que as mulleres  

das aldeas non se limitaban a desempeñar un rol reprodutivo,  

senón que participaban en todas as tarefas do traballo comunitario.  
 

Dende a segunda metade do século XIX o cancioneiro popular galego 

recolle probas da intensa actividade que desempeñaban  

as mulleres, da existencia habitual de relacións sexuais fóra  

do matrimonio, da súa actitude combativa na denuncia de abusos, 

acoso e violacións, de prácticas anticonceptivas e abortivas,  

e mostras de autoafirmación da muller fronte ao home. 
 

As funcións de «As Fillas Bravas de Momán» destacan pola extrema 

sinxeleza escénica, sen escenografía, nin iluminación, nin apoio 

audiovisual, primando o contacto directo co público e a 

accesibilidade, xa que o recital está adaptado á lingua de signos.  

 
 

 

 

 
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

■ Temática: homenaxe teatral ás cantareiras e á 
   poesía popular, protagonistas do Día das Letras 
   Galegas 2025.  
■ Idade recomendada: a partir de 16 anos. 
■ Aspectos destacables: cultura tradicional e 
   sociedade rural galega, historia, memoria,  
   matriarcado, feminismo; da Biblioteca de 
   Teatro: «Río Bravo», «Annus horribilis», «Citizen», 
   «Eroski Paraíso», «Chévere 1897-2022. Trinta  
   e cinco anos de axitación cultural». 
■ Avance do libro:  

https://issuu.com/kalandraka.com/docs/as-
fillas-bravas-de-moman-g  

 
Grupo Chévere 

Chévere é unha compañía de axitación teatral -con 
máis de 35 anos de traxectoria- que soubo manter 
con naturalidade unha proposta tan irreverente 
como xenuína e un sólido compromiso social, político 
e cultural, levando ao escenario os debates do 
presente con humor e cunha linguaxe 
contemporánea accesible a públicos moi diversos. 
Chévere creou a Nave de Servicios Artísticos - Sala 
NASA en 1992, un espazo de referencia para a 
cultura independente no que se inventaron as 
Ultranoites. Entre 2012 e 2019 desenvolveu un 
proxecto de residencia teatral no concello de Teo (A 
Coruña), compatibilizando as súas creacións cun 
proxecto de integración na comunidade. En 2015 
puxo en marcha a Berberecheira, unha iniciativa de 
custodia do territorio teatral para sementar 
proxectos creativos sostidos en redes estables de 
cooperación. Na súa traxectoria destacan o Premio 
da Crítica de Barcelona 1996, o Premio da Crítica 
Galicia 2011, o Premio de Honra da MIT de Ribadavia 
2012 e o Premio Nacional de Teatro 2014. 
http://www.grupochevere.eu 
http://redenasa.tv/es  

